
Dialog social për mjedis më të mire pune  
 
Projekti i USAID-it për mjedis afarist  promovon dialogun social që nga viti 2006, me 
qëllim që të ndihmojë në krijimin e klimës së volitshme afariste përmes përmirësimit të 
komunikimit midis punëdhënësve, sindikatave dhe organeve shtetërore. Dialogu social 
është proces i negocimit apo thjeshtë shkëmbimit të informacioneve të lidhura me 
çështje të interesit të përbashkët që kanë të bëjnë me politikën ekonomike dhe sociale. 
Ai promovon ndërtim të konsensusit dhe pjesëmarrjes së barabartë të palëve kryesore 
të interesit në fushën e punës. 
 
“Qëllimi ynë është që të ndihmojmë në ndërtimin e klimës së volitshme afariste përmes 
zhvillimit të dialogut social midis tre partnerëve në marrëdhëniet e punës”, tha Majkll 
Fric, Drejtor i Misionit të USAID-it në Maqedoni. “Dialogu social nuk është thjeshtë vetëm 
shprehje e qëndrimeve të tre palëve. Ajo është qasje bashkëpunuese ndaj zgjidhjes së 
problemeve e cila duhet të ekzistojë në nivel lokal, dhe duhet të ndërtojë bashkëpunim 
efektiv dhe besim midis partnerëve socialë në komunat”, potencoi ai. 
 
Projekti i USAID-it për mjedis afarist, në bashkëpunim me Ministrinë e punës dhe politikës 
sociale dhe Organizatën ndërkombëtare të punës, mbajti Seminar për dialogun social, 
me fokus në krijimin e infrastrukturës për dialog social në nivel lokal. Temat në të cilat u 
diskutua përfshinë edhe implikimet e standardeve ndërkombëtare të punës për 
negocimin kolektiv; formimin dhe përgatitjen e planeve aksionale për dialog efektiv 
social në nivel lokal. 

Populli amerikan, përmes USAID, ka investuar afro 500 milionë dollarë në Maqedoni që nga viti 
1993. USAID po zbaton projekte të cilat po rrisin investimet, po krijojnë vende të reja të punës, 
zvogëlojnë korrupsionin dhe po përmirësojnë cilësinë e arsimimit në Maqedoni. Këto nisma 
përkrahin kalimin e Maqedonisë në një demokraci të qëndrueshme dhe integrim të suksesshëm 
në Unionin Evropian. USAID siguron ndihmë ekonomike dhe humanitare në më shumë se 100 
vende. Për më tepër informata, ju lutemi vizitoni http://macedonia.usaid.gov. 


